
შენობა-ნაგებობის არქიტექტორის ტესტირების გზამკვლევი


კითხვარი უნდა მოიცავდეს ტესტებს, საიდანაც შესაძლებელი იქნება ერთი ან ერთზე მეტი სწორი პასუხის არჩევა. ტესტები შედგება მინიმუმ 100 კითხვისგან. აკრედიტებულ სერტიფიცირების ორგანოს უნდა გააჩნდეს ცხრილში მოცემული დისციპლინის თითოეული თავისთვის/ქვეთავისთვის კითხვების მინიმალური (ან მის მიერ განსაზღვრული) ოდენობის ხუთმაგი ოდენობა. ტესტის შედგენისას უნდა მოხდეს შემთხვევითობის პრინციპით თითოეული თავიდან/ქვეთავიდან  მინიმალური (ან აკრედიტებული სერტიფიცირების ორგანოს მიერ განსაზღვრული) ოდენობის კითხვების ამორჩევა.
კითხვები შეიძლება იყოს თეორიული ან გრაფიკული სახით მოცემული. ტესტებში მითითებული უნდა იყოს სწორი პასუხების რაოდენობა. 

ტესტირება უნდა ჩატარდეს მთლიანად კომპიუტერული მეთოდით (მაგ., CBT). ტესტი ითვლება ჩაბარებულად თითოეულ თავში/ქვეთავში 70% დადებითი პასუხის გაცემის შემთხვევაში, ხოლო ექსპერტის  და მშენებლობის ნებართვის გამცემ ადმინისტრაციულ ორგანოში არქიტექტურული პროექტის შემსწავლელი სპეციალისტების შემთხვევაში  თითოეულ თავში/ქვეთავში 75% დადებითი პასუხის გაცემის შემთხვევაში.

ტესტირებისას გამოყენებული უნდა იქნას SI სისტემა. ტესტირება უნდა მოიცავდეს მინიმუმ ქვემოთ მოყვანილ საკითხებს.

შენობა-ნაგებობის არქიტექტორისთვის პროექტების შედგენის გზამკვლევი

წერილობით დავალებაზე წარდგენილი უნდა იყოს მაქსიმუმ 15-გვერდიანი 2 პროექტი/პროექტის ნაწილები, რომლებიც ერთმანეთის თავსებადია.  წერილობითი დავალება წარმატებით გავლილია,  თუ ნაპოვნია დაშვებული შეცდომების 70%, ხოლო ექსპერტის და მშენებლობის ნებართვის გამცემ ადმინისტრაციულ ორგანოში არქიტექტურული პროექტის შემსწავლელი სპეციალისტების შემთხვევაში – 75% და თითოეულ პროექტზე არ არის ნაპოვნი 2-ზე მეტი არასწორი  შეცდომა, ხოლო ექსპერტის და მშენებლობის ნებართვის გამცემ ადმინისტრაციულ ორგანოში არქიტექტურული პროექტის შემსწავლელი სპეციალისტების შემთხვევაში  თითო პროექტზე არ არის ნაპოვნი ერთზე მეტი არასწორი შეცდომა.

[bookmark: _GoBack]აკრედიტებულ სერტიფიცირების ორგანოს უნდა გააჩნდეს მინიმუმ 10 სხვადასხვა ვარიანტი თითოეული პროექტისა. პროექტები უნდა განახლდეს გარკვეული პერიოდულობით, ამასთან, კანდიდატს ყოველ მომდევნო წერილობით დავალებაზე გასვლისას არ უნდა შეხვდეს ის პროექტ(ებ)ი, რომელიც მას წინა დავალება(ებ)ზე ჰქონდა მიცემული. 


პროექტი №1 – მრავალბინიანი, მრავალსართულიანი საცხოვრებელი სახლის არქიტექტურული პროექტი. 

პროექტი №2 – საჯარო ან საზოგადოებრივი დანიშნულების შენობის არქიტექტურული პროექტი.

პროექტები მინიმუმ უნდა მოიცავდეს შემდეგ ნაწილებს:
1.1 მიწის ნაკვეთის გეგმა; 
1.2 გეგმები, ჭრილები, ფასადები;
1.3 დეტალები.

შეცდომად ჩაითვლება, მაგალითად:

1.  პროექტის გეგმარების ნაწილში შეუსაბამობები საქართველოს მთავრობის 2016 წლის 28 იანვრის №41 (ტექნიკური რეგლამენტის „შენობა-ნაგებობის უსაფრთხოების წესების“ დამტკიცების თაობაზე) და 2020 წლის 4 დეკემბრის №732 (ტექნიკური რეგლამენტის – „მისაწვდომობის ეროვნული სტანდარტების“ დამტკიცების თაობაზე) დადგენილებებთან. გასასვლელების, კიბეების, გზა-კიბეების, პანდუსების  და სხვა ნაწილების გეომეტრიული შეუსაბამობები შესაბამისი ნორმის მოთხოვნებთან.

2. შენობა-ნაგებობების განლაგების ან/და ვერტიკალური გეგმარების შეუსაბამობა საქართველოს მთავრობის 2016 წლის 28 იანვრის №41 (ტექნიკური რეგლამენტის „შენობა-ნაგებობის უსაფრთხოების წესების“ დამტკიცების თაობაზე) და 2019 წლის 3 ივნისის №261 (ტერიტორიების გამოყენების და განაშენიანების რეგულირების ძირითადი დებულებების შესახებ) დადგენილებებთან.
